
ᐊᐅᓚᓂᖅ ᓄᓇᓕᕗᑦ ᓄᓇᖃᕐᓂᕋᕐᓂᕐᒧᑦ ᐊᐅᓚᓂᐅᕗᖅ ᐊᕐᕌᒍᑕᒫᖅᑕᖅᑎᑕᖅ ᑕᐃᒪᙵᓂᑦ 2007 ᑲᓇᑕᐅᑉ 
ᐅᑭᐅᖅᑕᖅᑐᐊᓂ. ᐱᔾᔪᑎᒋᔭᖅ ᑲᓇᑕᐅᑉ ᐅᓇᑕᖅᑐᒃᓴᖏᑕ (CAF) ᖃᐅᔨᒪᓂᕆᔭᖓ ᐱᓕᕆᐊᖃᕈᓐᓇᕐᓂᕆᔭᖓᓗ 
ᓴᙱᒃᑎᒋᐊᖅᑎᒃᑲᓐᓂᕆᐊᕐᓗᒍ ᐊᒻᒪ ᑲᓇᑕᐅᑉ ᐅᓇᑕᖅᑐᒃᓴᖏᓐᓂᒃ ᓴᖅᑭᑎᑦᑎᔪᓐᓇᖅᑎᑦᑎᒋᓪᓗᓂ ᐊᔪᙱᓐᓂᕆᔭᕐᒥᓂᒃ 
ᐅᐸᒍᑎᔪᓐᓇᕿᐊᒃᓴᖅ ᐊᑑᑎᖃᑦᑎᐊᖅᑐᒃᑯᑦ ᐊᑦᑕᕐᓈᕿᔪᖃᓕᕐᓂᖅᐸᑦ ᐊᒻᒪ ᓴᐳᒻᒥᔭᐅᔭᕆᐊᓕᖕᓅᖓᔪᖃᓕᕐᓂᖅᐸᑦ 
ᐅᑭᐅᖅᑕᖅᑐᕐᒥ. ᐊᐅᓚᓂᖅ ᓄᓇᓕᕗᑦ 2018 (Op NU 18) ᐱᓕᕆᐊᖑᑎᑕᐅᓛᖅᐳᖅ, ᓄᓇᒥ, ᑐᕙᕐᒥ ᑕᕆᐅᑉ ᐊᑖᓂ, 
ᖃᖓᑕᔭᕋᕐᓂᒃᑯᓪᓗ. Op NU 18 ᐃᓐᓄᒃᑕᐅᓯᒪᓂᐊᖅᐳᖅ 300ᐸᓗᖕᓄᑦ ᑲᓇᑕᐅᑉ ᐅᓇᑕᖅᑐᒃᓴᖏᓐᓃᑦᑐᓂᑦ.  
 
ᐊᐅᓚᓂᖅ ᓄᓇᓕᕗᑦ  18 ᐊᐅᓚᑕᐅᔪᒫᖅᐳᖅ ᕕᕗᐊᕆ 23ᒥᑦ ᒫᔾᔨ 19ᒧᑦ, 2018ᒥ ᕿᑎᕐᒥᐅᓂ (ᐃᖃᓗᒃᑑᑦᑎᐊᕐᒥ 
ᖃᓂᒋᔮᓂᓗ) ᐊᒻᒪ ᕿᑭᖅᑖᓗᖕᓂ (ᖃᐅᓱᐃᑦᑐᕐᒥ ᖃᓂᒋᔮᓂᓗ).  
 
ᐃᖃᓗᒃᑑᑦᑎᐊᑉ ᖃᓂᒋᔮᓂ, ᓄᓇᒃᑯᑦ ᐅᓇᑕᖅᑐᒃᓴᑦ ᐊᒻᒪ ᑕᕆᐅᒃᑯᑦ ᐅᓇᑕᖅᑐᒃᓴᑦ (RCN) ᐊᖅᑲᐅᒪᓲᖅᑎᖏᑦ 
ᐃᑲᔪᖅᓱᖅᑕᐅᓯᒪᓂᐊᖅᐳᑦ ᐃᓚᒋᔭᕐᓄᑦ 1 ᑲᓇᑕᒥᐅ ᐅᓇᑕᖅᑐᒃᓴᙳᐊᖏᑕ ᓇᐅᑦᑎᐊᖅᓱᐊᖃᕐᓂᕐᒧᑦ 
ᐃᖏᕐᕋᕙᒃᑎᒋᔭᖏᓐᓂᑦ (1 CRPG) ᑲᑎᓪᓗᒋᑦ 90ᐸᓘᓂᐊᖅᐳᑦ ᐱᓕᕆᔪᒃᓴᑦ. ᓇᐅᑦᑎᖅᓱᐊᖃᕐᓂᕐᒧᑦ ᐃᖏᕐᕋᓂᕆᔭᖅ 
ᐊᖅᑲᐅᒪᑲᑕᖕᓂᕆᔭᖅ ᐃᓕᐅᖅᑕᐅᔪᒫᖅᐳᖅ ᓯᑯᒥ. ᓯᑯᒥ ᖁᑭᖅᓴᕆᐅᖅᓴᓛᕐᓂᖏᓐᓄᑦ ᐸᕐᓇᒃᓯᒪᔪᖃᖅᑐᖅ. 
 
ᖃᐅᓱᐃᑦᑐᕐᒥ, ᓄᓇᒃᑯᑦ ᐅᓇᑕᖅᑐᒃᓴᑦ ᐃᑲᔪᖅᓱᖅᑕᐅᓯᒪᓂᐊᖅᐳᑦ ᐃᓚᒋᔭᕐᓄᑦ 1 CRPG ᑲᑎᓪᓗᒋᑦ 90ᐸᓘᓂᐊᖅᐳᑦ 
ᐱᓕᕆᔪᒃᓴᑦ. ᓇᐅᑦᑎᖅᓱᐊᖃᕐᓂᕐᒧᑦ ᐃᖏᕐᕋᓂᕆᔭᖅ ᐃᓕᐅᖅᑕᐅᔪᒫᖅᐳᖅ ᓯᑯᒥ ᖃᐅᓱᐃᑦᑑᑉ ᖃᓂᒋᔮᓂ, ᐱᓕᒻᒪᒃᓴᕐᓗᑎᒃ 
ᐅᑭᐅᖅᑕᖅᑐᕐᒥ ᐊᓐᓇᐅᒪᓇᓱᒍᓐᓇᐅᓯᕐᓂᒃ. ᓯᑯᒥ ᖁᑭᖅᓴᕆᐅᖅᓴᓛᕐᓂᖏᓐᓄᑦ ᐸᕐᓇᒃᓯᒪᔪᖃᖅᑐᖅ. ᐱᓕᕆᐊᒃᓴᖃᕐᓂᕐᒧᑦ 
ᑐᑦᑕᕐᕕᓕᐊᕆᓯᒪᔭᖅᑕᖃᕐᓂᐊᖅᐳᖅ ᖃᐅᓱᐃᑦᑐᕐᒥ ᐃᓐᓄᒃᑕᐅᓯᒪᓗᓂ 20ᐸᓗᖕᓄᑦ ᐅᓇᑕᖅᑐᒃᓴᓂᒃ 
ᐃᓚᖃᖅᑲᒃᑲᓐᓂᕐᓗᑎᒃ 40ᓂᒃ ᐃᑲᔪᖅᓱᐃᔨᐅᔪᓂᒃ. 
 
ᐅᓇᑕᖅᑐᒃᓴᓕᕆᔨᒃᑯᑦ / ᑲᓇᑕᐅᑉ ᖃᖓᑕᔭᕋᕐᓂᒃᑯᑦ ᐅᓇᑕᖅᑐᒃᓴᖏᑦ ᐊᕙᑎᒥᒃ ᓈᒻᒪᐃᓐᓇᖅᑎᑦᑎᓇᓱᖕᓂᕐᒥᒃ 
ᐱᕐᔪᐊᕆᔭᖃᖅᐳᑦ. ᐃᓚᐅᖃᑕᐅᔪᓗᒃᑖᑦ ᐊᐅᓚᓂᖅ ᓄᓇᓕᕗᑦ 18ᒥ ᐱᓕᕆᐊᖃᖃᓯᐅᑎᓂᐊᖅᐳᑦ ᐊᕙᑎᒋᔭᕐᒥᒃ 
ᒥᐊᓂᖅᓯᔨᐅᓂᕐᒥᒃ ᐊᒻᒪ ᖃᓄᐃᓕᐅᕐᓂᕆᔭᕐᒥᑎᒍᑦ ᓄᓇ ᐱᓕᕐᓗᒃᑕᐅᑦᑕᐃᓕᒪᑎᓐᓂᐊᖅᐹᑦ.. 
 


